
Dwar in-Narrattiva l-Ġdida għall-Ewropa
In-Narrattiva l-Ġdida għall-Ewropa kellha l-għan li tidentifika narrattiva ġdida u sħiħa għall-UE, li tirrappreżenta l-evo-
luzzjoni kostanti tal-kontinent u tiffoka fuq l-valuri ewlenin tal-Ewropa tal-libertà, tad-demokrazija, tad-dinjità umana, 
tal-ugwaljanza u tar-rispett lejn id-drittijiet tal-bniedem.

Aktar dwar l-Ambjent
Iż-żgħażagħ minn madwar l-UE ngħaqdu flimkien biex jiddiskutu s-suġġetti li 
huma l-aktar għal qalbhom u ideat għall-futur tal-Ewropa. Il-kwistjonijiet 
ambjentali u t-twemmin li l-imġiba tagħna jista’ jkollha impatt dirett fuqhom, 
għandhom tendenza li jqanqlu diskussjoni taħraq. Għandu jkun hemm edukaz-
zjoni aħjar dwar il-kwistjonijiet klimatiċi, it-trasport sostenibbli u r-riċiklaġġ, kif 
ukoll aktar azzjoni biex jitrażżan it-tibdil fil-klima.

Bħala wieħed mis-suġġetti l-aktar popolari, li għalih tenħtieġ azzjoni urġenti, 
l-ambjent wassal għal rispons drastiku li jenfasizza kemm huwa ta’ tħassib 
u kemm iż-żgħażagħ huma lesti li jġibu bidla permezz tal-azzjoni individwali. 
Pereżempju, għandu jiġi promoss ir-riċiklaġġ fuq livell Ewropew. It-tnaqqis tal-i-
skart u l-użu tal-materjali mill-ġdid għandu jkun prijorità wkoll. Iż-żgħażagħ 
jemmnu wkoll li għandu jsir aktar biex l-informazzjoni dwar l-għażliet tat-tra-
sport sostenibbli li jaqsam il-fruntieri ssir aktar aċċessibbli.

Ir-riċiklaġġ tqies bħala parti mill-ħajja ta’ kuljum u bħala mod effettiv u sempliċi 
biex jitħares l-ambjent. Madankollu, peress li hu regolat f’livelli differenti tal-g-
vern, iż-żgħażagħ appellaw għal sistema ta’ riċiklaġġ aktar komuni fuq livell 
Ewropew, u l-promozzjoni tar-riċiklaġġ fl-Istati Membri kollha.

B’mod ġenerali, intlaħaq qbil li l-UE għandha tieħu pożizzjoni globali aktar 
b’saħħitha fil-promozzjoni tal-ħarsien tal-ambjent, permezz tal-integrazzjoni ta’ 
suġġetti ambjentali fl-edukazzjoni b’mod aktar wiesa’, kif ukoll billi tippromwovi 
esperjenzi ta’ tagħlim sperimentali immersivi għaż-żgħażagħ li jgħinu biex 
jitrawmu bidliet fl-imġiba.

L-infografika tiffoka fuq l-ideat li ħarġu mill-konsultazzjonijiet u mill-istatistika 
dwar uħud mis-suġġetti li ż-żgħażagħ jemmnu li l-UE għandha tipprijoritizza. 
Il-pass li jmiss huwa li jiġu esplorati l-ideat u li jiġu stimolati diskussjonijiet 
ibbażati fuq l-informazzjoni u l-mistoqsijiet ipprovduti.

